ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ԼՐԱՑՈՒՄ, ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

Անհրաժեշտությունը։
««Հայաստանի Հանրապետության 2024 թվականի պետական բյուջեի մասին» օրենքում լրացում, վերաբաշխում և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունումը պայմանավորված է ՀՀ կառավարության 2023 թվականի հուլիսի 6-ի N 1098-Լ որոշմամբ հաստատված Տնամերձ հողամասերում այգեհիմնման և ոռոգման արդիական համակարգերի ներդրման փորձնական ծրագրի (այսուհետ՝ ծրագիր)  11-րդ կետի ապահովման անհրաժեշտությամբ։
Ընթացիկ իրավիճակը և խնդիրները։ Ծրագրի շրջանակում թվով 91 շահառուների հետ կնքվել է պայմանագիր՝ 6․945 հա ընդհանուր մակերեսով տնամերձ հողամասերում  այգեհիմնման և ոռոգման արդիական համակարգերի ներդրման նպատակով։  Համաձայն ծրագրի 10-րդ կետի համայնքի և գնահատող կազմակերպության միջև 2023 թվականի նոյեմբերի 24-ին կնքվել է N ՀՀ ՏՄԻՀ-ՄԱ-ԽԾՁԲ-23/36 պայմանագիրը (այսուհետ՝ պայմանագիր)։ Պայմանագրի արժեքը կազմում է 33 670 000 (երեսուներեք միլիոն վեց հարյուր յոթանասուն հազար) ՀՀ դրամ, որը նախատեսվում է համայնքին փոխանցել գնահատող կազմակերպության կողմից իրականացված աշխատանքների կատարողական փաստաթղթերը (ակտերը) և ծրագրի 9-րդ կետի վերաբերյալ կազմված ամփոփ փաստաթղթերը Էկոնոմիկայի նախարարություն և մարզպետի աշխատակազմ ներկայացնելուց հետո՝ նախարարության և համայնքի միջև կնքված պայմանագրի հիման վրա։
Տվյալ բնագավառում իրականացվող քաղաքականությունը։ Գյուղատնտեսության ոլորտում իրականացվող քաղաքականությունն ուղղված է գյուղատնտեսության ինտենսիվացմանը, արտադրողականության բարձրացմանը, հողային ռեսուրսների նպատակային և ջրային ռեսուրսների խնայողաբար ու արդյունավետ օգտագործմանը, պարենային անվտանգության ապահովման մակարդակի բարձրացմանը, անասնաբուծության և բուսաբուծության զարգացմանը, արդիական տեխնոլոգիաների ներդրմանը, արտադրված արտադրանքի իրացմանն ու արտահանման խթանմանը, գյուղատնտեսական ամբողջ արժեշղթայում ընդգրկված սուբյեկտների եկամուտների ավելացմանը։ 
Կարգավորման նպատակը և բնույթը։ Սույն նախագծի ընդունման նպատակը ծրագրի 11-րդ կետի ապահովումն է, մասնավորապես ծրագրի 10-րդ կետի համաձայն համայնքի և գնահատող կազմակերպության միջև 2023 թվականի նոյեմբերի 24-ին կնքված պայմանագրով նախատեսված 33,67 մլն դրամ գումարի հատկացումը։ Նախագծով առաջարկվում է «Հայաստանի Հանրապետության 2024 թվականի պետական բյուջեի մասին»  օրենքի N 1 հավելվածում կատարել լրացում, վերաբաշխում և Հայաստանի Հանրապետության կառավարության 2023 թվականի դեկտեմբերի 28-ի «Հայաստանի Հանրապետության 2024 թվականի պետական բյուջեի կատարումն ապահովող միջոցառումների մասին» N 2323-Ն որոշման NN 3, 4, 5, 9, և 9.1 հավելվածներում կատարել փոփոխություններ, մասնավորապես՝ 1187 ծրագրում ավելացնել նոր «12019 Տնամերձ հողամասերում այգեհիմնման և ոռոգման արդիական համակարգերի ներդրման աջակցություն միջոցառումը», որի համար ոչ ֆինանսական ցուցանիշ սահմանել Գնահատում անցած շահառուների թիվը (91), իսկ  ֆինանսական ցուցանիշ՝ 33,67 մլն դրամը։ Նախագծով առաջարկվում է անհրաժեշտ ֆինանսական միջոցները տրամադրել է 1022 ծրագրի 12011  «Հայաստանի Հանրապետությունում գյուղատնտեսական նշանակության հողերի միավորմանը (կոնսոլիդացիային) աջակցություն» միջոցառման համար ՀՀ 2024 թվականի պետական բյուջեով նախատեսված միջոցներից՝ հաշվի առնելով այն հանգամանք, որ 2023 թվականին միջոցառման շրջանակներում կնքվել է 3 պայմանագիր, իսկ 2024 թվականի դեռևս չեն  ներկայացվել մասնակցության կամ փոխհատուցման  հայտեր։
Նվազեցվող միջոցառման ֆինանսական միջոցների վերականգնման անհրաժեշտությունը ընթացիկ տարվա բյուջեով բացակայում է:

Նախագծի մշակման գործընթացում ներգրավված ինստիտուտները և անձինք։
Նախագիծը մշակվել է Էկոնոմիկայի նախարարության կողմից: 
Ակնկալվող արդյունքը։
Սույն նախագծի ընդունման արդյունքում կապահովվեն Տնամերձ հողամասերում այգեհիմնման և ոռոգման արդիական համակարգերի ներդրման փորձնական ծրագրի շրջանակում համայնքներին փոխանցվող ֆինանսական միջոցները։ 
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ: Կառավարության 2021-2026թթ. ծրագրով նախատեսված է նպաստել գյուղացիական տնտեսությունների եկամուտների ավելացմանը, իսկ Հայաստանի Հանրապետության գյուղատնտեսության ոլորտի տնտեսական զարգացումն ապահովող հիմնական ուղղությունների 2020-2030 թվականների ռազմավարության «բարելավել պարենային անվտանգությունը և սնուցումը» առաջնահերթությունում կարևորվում է պարենամթերքի տեղական արտադրության ծավալների ավելացումը։





